
Pengangguran pada suku tahun pertama 2024 terus menurun kepada 561.1 ribu
orang, mencatatkan kadar pengangguran 3.3 peratus

TENAGA BURUH

Bilangan tenaga buruh pada suku tahun pertama 2024 meningkat
sebanyak 0.3 peratus kepada 16.96 juta orang.

PENDUDUK BEKERJA

MALAYSIA, ST1 2024

Jumlah individu yang bekerja meningkat
sedikit sebanyak 0.3 peratus kepada
16.40 juta orang dalam suku tersebut.

Bilangan penganggur berkurang sebanyak 0.7 peratus kepada

Sumber: Laporan Survei Tenaga Buruh, Jabatan Perangkaan Malaysia (DOSM)

Pengangguran pada suku tahun pertama 2024 terus
menurun kepada 561.1 ribu orang, mencatatkan kadar
pengangguran 3.3 peratus

e Bilangan tenaga buruh berada dalam trend yang menaik dengan peningkatan
sebanyak 0.3 peratus, merekodkan 16.96 juta orang
(ST4 2023: 16.91 juta orang). Sehubungan itu, kadar penyertaan tenaga
buruh (KPTB) meningkat sebanyak 0.1 mata peratus kepada 70.2 peratus
(ST4 2023: 70.1%).

e Bilangan penduduk bekerja nalk sebanyak 0.3 peratus, mencatatkan
16.40 juta orang pada suku tahun tersebut (ST4 2023: 16.35 juta orang).
Sementara itu, bilangan penganggur berkurang sebanyak 0.7 peratus
kepada 561.1 ribu orang (ST4 2023: 565.0 ribu orang).

e Kadar pengangguran pada suku pertama tahun 2024 tidak berubah iaitu
pada 3.3 peratus seperti pada suku yang lalu.

e Bilangan penduduk bekerja kurang daripada 30 jam seminggu turun
sebanyak 0.8 peratus kepada 283.9 ribu orang pada suku pertama tahun
2024 (ST4 2023: 286.1 ribu orang). Begitu juga, bilangan penduduk bekerja
kurang daripada 30 jam seminggu dan sanggup serta mampu menerima
tambahan jam bekerja atau guna tenaga tidak penuh berkaitan masa
berkurang sebanyak 3.5 peratus kepada 175.4 ribu orang, mencatatkan
kadar guna tenaga tidak penuh berkaitan masa sebanyak 1.1 peratus
seperti pada suku sebelumnya (ST4 2023: 181.6 ribu orang; 1.1%).

e Pada masa yang sama, guna tenaga berkaitan kemahiran, merangkumi
mereka yang berpendidikan tertiari namun bekerja dalam kategori pekerjaan
separuh mahir dan berkemahiran rendah, menyaksikan penurunan sebanyak
0.3 peratus kepada 1.93 juta orang, membawa kepada kadar guna tenaga
tidak penuh berkaitan kemahiran sebanyak 37.1 peratus (ST4 2023: 1.94
juta orang; 37.4%).

Dikeluarkan oleh: Jabatan Perangkaan Malaysia (DOSM)

